
დაახლოება ევროკავშირის კანონმდებლობასა და პროცედურებთან. ავტორიზებული 

ეკონომიკური ოპერატორის (აეო) კონცეფცია წარმოადგენს ევროკავშირის საბაჟო 

რეგულირების ერთერთ მთავარ საკითხს, რომლის იმპლემენტაციაც საქართველომ უნდა 

მოახდინოს 2018 წლისათვის. 

აეო კონცეფციის უკეთ შესწავლის, გაანალიზებისა და შესაბამისი ნაბიჯების დაგეგმვის 

მიზნით 2015 წლის მარტში შემოსავლების სამსახურში შეიქმნა სამუშაო ჯგუფი, 

რომელშიც შევიდნენ შემოსავლების სამსახურის იურიდიული, ადმინისტრაციული, 

გაშვების შემდგმომი აუდიტის და განბაჟების დეპარტამენტების და G4G-ის 

წარმომადგენლები. ჯგუფის მიერ გაანალიზდა ევროკავშირის შესაბამისი 

კანონმდებლობა, მსოფლიო საბაჟო ორგანიზაციის (WCO) აეო გაიდლაინები, ასევე 

ევროკავშირის რამოდენიმე ქვეყნის აეო რეგულაციები. ასევე განხორციელდა აეო 

პროგრამისა და საქართველოში მოქმედი „ოქროს სიის“ პროგრამის შედარებითი 

ანალიზი.  სისტემის ფუნქციონირების სხვადასხვა ასპექტების უკეთ გასაცნობად 2015 

წლის ივლისში G4G-ის მხარდაჭერით მოეწყო სასწავლო ვიზიტი ლიტვის საბაჟოში.   

ჩატარებული სამუშაოების შედეგად მომზადდა აეო პროგრამის განხორციელების 

სამოქმედო გეგმა, რომელშიც გაწერილია 2015-2018 წლებში განსახორციელებელი 

სამუშაოები. ღინისძიებები იმდაგვარად ჩამოყალიბდა, რომ 2018 წლისათვის აეო 

პროგრამამ სრულფასოვნად ჩაანაცვლოს დღეს მოქმედი “ოქროს სიის” პროგრამა.  

არსებული მდგომარეობით „ოქროს სიის“ პროგრამით სარგებლობს 148 კომპანია. 

პროგრამის ერთ-ერთ ძირითად სარგებელს წარმოადგენს საბაჟო გადასახდელების 

გადახდის 30 დღიანი ვადა. სხვა მნიშვნელოვანი უპირატესობა უკავშირდება 

საქონლისადმი საბაჟო პროცედურების განხორციელების შესაძლებლობას იმპორტიორის 

ან ექსპორტიორის საწარმოში (საწყობში). 

აეო პროგრამა გაცილებით მაღალ მოთხოვნებს უყენებს მასში მონაწილეობის მსურველ 

კომპანიებს „ოქროს სიის“ პროგრამასთან შედარებით. აღნიშნული მოთხოვნები 

უკავშირდება საბაჟო კანონმდებლობის დაცვის (კანონმორჩილების) კარგ ისტორიას; 

საქონლის ტრანსპორტირებისა და კომერციული აღრიცხვის სათანადო სისტემების 

არსებობას, რომელიც იძლევა სრულფასოვანი საბაჟო კონტროლის განხორციელების 

შესაძლებლობას; ფინანსურ მდგრადობას და გადახდისუნარიანობას; და საკუთარი 

საქმიანობის ფარგლებში დანერგილ უსაფრთხოების სტანდარტებს. აეო პროგრამის 

დანერგვის მთავარ გამოწვევად უნდა ჩაითვალოს კერძო სექტორის მომზადების დონე ამ 

მოთხოვნების დაკმაყოფილების კუთხით. საქართველოში კომპანიების ბიზნეს-

გამოცდილება უმეტეს შემთხვევაში არ აჭარბებს ორ ათწლეულს, შესაბამისად ქართული 

კომპანიების უმეტესობას აქვს ხარვეზები ხარისხის უზრუნველყოფის და 

ინსტიტუციური განვითარების კუთხით. პროგრამაში მონაწილეობისათვის კომპანიებს 

შესაძლოა მოუწიოთ გარკვეული ბიზნეს პროცესების შეცვლა, სტანდარტების დანერგვა 

და შესაბამისად ინვესტიციების გაღება.  

1. ავტორიზებული ეკონომიკური ოპერატორის (აეო) 

პროგრამის განხორციელების სამოქმედო გეგმა 
2015-2018 

ავტორიზებული ეკონომიკური ოპერატორის კონცეფციის განხორციელების გეგმა 

შემუშავებილია საქართველოსა და ევროკავშირს შორის გაფორმებული ასოცირების 

ხელშეკრულების1 საფუძველზე. გეგმა გაწერილია 2015-2018 წლებზე და იძლევა 

საშუალებას, რომ 2018 წლის მდგომარეობით აეო-ს პროგრამამ სრულფასოვნად 

ჩაანაცვლოს დღეს მოქმედი “ოქროს სიის” პროგრამა. არსებული მდგომარეობით ოქროს 

სიის პროგრამით სარგებლობს 148 კომპანია.  

გეგმის განხორციელების პროცესში ფინანსთა სამინისტროს შემოსავლების სამსახურს 

ტექნიკურ დახმარებას გაუწევს USAID G4G პროექტი. მნიშვნელოვანი იქნება აგრეთვე 

ევროკავშირის წევრი ქვეყნების მიერ საქართველოს საბაჟო ორგანოებისათვის საკუთარ 

გამოცდილების გაზიარება, განსაკუთრებით ოპერატორების ავტორიზაციის და 

მონიტორინგის ნაწილში. 

1.2  საკანონმდებლო ცვლილებები 

2015 წელს უნდა მომზადდეს აეო პროგრამასთან დაკავშირებული ძირითადი 

საკანონმდებლო ცვლილებების პროქტი, ხოლო 2016 წელს მოხდეს მათი მიღება. 

ცვლილებები უნდა შევიდეს როგორც საბაჟო კოდექსში, ისე ფინანსთა მინისტრის 

ბრძანებაში (#290), რათა დარეგულირდეს აეო-ს სამართლებრივი სტატუსი და 

უზრუნველყოფილ იქნეს ევროკავშირის წესების საქართველოს კანონმდებლობაში ასახვა. 

საკანონმდებლო პაკეტით უნდა განისაზღვროს: 

 აეო-ს კატეგორიები შესაბამისი პირობებით; 

 შეღავათები რომელსაც მიიღებს კომპანიები პროგრამაში მონაწილეობით; 

 ძირითადი კრიტერიუმები ნორმატიულ დონეზე (ტექნიკურ დონეზე თითოეული 

კრიტერიუმი შეიძლება განიმარტოს და დაზუსტდეს შემოსავლების სამსახურის 

უფროსის ბრძანებით): 

o კომპანიების კეთილსაიმედოობა; 

o აღრიცხვის სტანდარტები; 

o ფინანსური მდგრადობა; 

o უსაფრთხოება. 

2.2  ინსტიუტიციონალური მოწყობა და უფლებამოსილებები 

საკანონმდებლო ცვლილებების პარალელურად შესაძლებელია საჭირო გახდეს 

შემოსავლების სამსახურის საბაჟო დეპარტამენტის სტრუქტურისა და დებულების 

შეცვლა. ასევე შესაძლებელია უფლებამოსილებების გადანაწილება საბაჟო 

დეპარტამენტის არსებულ სტრუქტურულ ერთეულებზე, ახალი სტრუქტურული 

ერთეულის შექმნის გარეშე, ისე რომ უზრუნველყოფილი იყოს ავტორიზაციის და 

მონიტორინგის ყველა ეტაპის გამართულად მუშაობა.  

                                                      

1
 ასოცირების ხელშეკრულება გაფორმდა 2014 წლის ივნისში. ხელშეკრულების თანახმად საბაჟო სფეროში აღებული 

ვალდებულებები, მათ შორის ავტორიზებული ეკონომიკური ოპერატორის პროგრამის ამუშავება უნდა შესრულდეს 2018 

წლამდე. 

ავტორიზებული ეკონომიკური ოპერატორის პროგრამის განხორციელების სამოქმედო გეგმა 

ცალსახაა, და სხვა ქვეყნების გამოცდილების შესწავლამაც აჩვენა, რომ აეო-ს 

ავტორიზაციასთან და მონიტორინგთან დაკავშირებული ძირითადი ფუნქციები 

თავმოყრილი უნდა იყოს გაფორმების შემდგომი აუდიტის სამმართველოში. ამ მიზნით 

უნდა შეიქმნას სტრუქტურული ქვედანაყოფი ან ჯგუფი რომლის საქმიანობად 

განისაზღვრება აეო-ს ავტორიზაცია და მონიტორინგი. სხვა არაძირითადი ფუნქციები, 

როგორიცაა აპლიკაციის მიღება-განხილვა, გადამხდელებთან ურთიერთობა და მათი 

ინფორმირება, სერთიფიკატის გაცემის, შეჩერების და გაუქმების ადმინისტრაციული 

პროცედურები შეიძლება გადანაწილდეს სხვადასხვა სამმართველოებში, თუმცა 

გაფორმების შემდგომი აუდიტის სამმართველოსთან მჭიდრო კოორდინაციაში. 

აღნიშნული სტრუქტურული ქვედანაყოფის ან სპეციალური ჯგუფის 

უფლებამოსილებებში უნდა შედიოდეს: 

 გასვლითი შემოწმება; 

 მობილური ჯგუფი, რომელიც ზედამხედველობას გაუწევს უსაფრთხოების 

სტანდარტებს; 

 სხვა სახელმწიფო ორგანოებთან კოორდინაცია და ინფორმაციის გაცვლა. 

3.2  ინფრასტრუქტურის მოწყობა 

პროცედურული შეღავათებიდან პირველ რიგში აღსანიშნავია უპირატესი გავლის 

პრინციპი, რომელიც საქართველოში არ არსებობს და აეო-ს მონაწილე კომპანიებს 

მნიშვნელოვან უპირატესობას მიანიჭებს. 

უპირატესი გავლის პრინციპი ხშირად შეიძლება წინააღმდეგობაში მოდიოდეს ძირითად 

საბაჟო პროცედურებთან. თუ საბაჟო ინფრასტრუქტურა არ იძლევა საშუალებას, რომ აეო-

სთვის მოეწყოს ცალკე გასავლელი ბილიკები და დათვალიერება-შემოწმებისთვის საჭირო 

ტექნიკური საშუალებები, ამ შემთხვევაში უარი უნდა ითქვას აეო-ს უპირატეს (ურიგოდ) 

მომსახურებაზე, ვინაიდან ამან შეიძლება შეაფერხოს საერთო საბაჟო პროცედურები.  

მაგალითად, სასაზღვრო გამშვები პუნქტი სადაც რიგი ორგანიზებულია მხოლოდ ერთ 

ზოლში და ფიზიკურად არ არსებობს სივრცე მეორე ზოლისათვის, აეო სტატუსის მოქნე 

კომპანიის მომსახურება ურიგოდ ვერ განხორციელდება. მისი გატარება ამ შემთხვევაში 

უნდა მოხდეს სტანდარტული რეჟიმით, რიგითობის დაცვით. 

საქართველოს ლანდშაფტური პირობების გამო შეუძლებელია ზოგიერთი სასაზღვრო  

გამშვები პუნქტის აღჭურვა ალტერნატიული მომსახურების ზონით და შესაბამისი 

ტექნიკური საშუალებებით. თუმცა სადაც ამის შესაძლებლობა არსებობს მნიშვნელოვანია 

რომ მოეწყოს აეო-ს მომსახურების სპეციალური ზონები.  

აღნიშნული ამოცანის გადაწყვეტა უფრო მარტივია გაფორმების ეკონომიკურ ზონაში 

(გეზ). გეზის ტერიტორიაზე შესაძლოა გამოყოფილ იქნას VIP მომსახურების ზონა, სადაც 

მხოლოდ აეო-ს მოემსახურებიან, თუმცა ამ შემთხვევაშიც საჭირო იქნება დამატებით 

ინვესტირება ინფრასტრუქტურის მოწყობის მიზნით. 

4.2  შეღავათების პაკეტის შემუშავება 

მნიშვნელოვანი გამოწვევა იქნება ისეთი შეღავათების პაკეტის შემუშავება, რომელიც 

რეალურად წაახალისებს კომპანიებს, რომ ჩაერთონ აეო-ს პროგრამაში. აეო-ს შეღავათების 

სტანდარტული პაკეტი, რომელიც ევროკავშირის ქვეყნებში გვხვდება შეიძლება არ 

აღმოჩნდეს საკმარისი მოტივატორი და არ გამოიწვიოს კომპანიების რეალური ინტერესი 

პროგრამაში მონაწილეობასთან დაკავშირებით. ევროკავშირის მიდგომა, არ კრძალავს 

კომპანიების წახალისების მიზნით დამატებითი სარგებლის შეთავაზებას არამედ 

ავტორიზებული ეკონომიკური ოპერატორის პროგრამის განხორციელების სამოქმედო გეგმა 

პირიქით, ახალისებს კიდეც. დამატებითი სარგებლის სახით შეიძლება შეთავაზებულ 

იქნას: 

 ზოგიერთი საბაჟო დოკუმენტის წარდგენის გადავადება; 

 გადასახდელების გადახდის გადავადება; 

 ნებაყოფლობითი საბაჟო აუდიტი, რომლის შემოწმების შედეგებზეც არ 

გავრცელდება სანქციები; 

 კანონით გათვალისწინებული საბაჟო გარანტიების წარდგენის ვალდებულების 

მოხსნა ნებისმიერ საბაჟო პროცედურაზე; 

 საბაჟო მოსაკრებლების დაბალი განაკვეთები; 

 სანდო ბიზნეს პარტნიორის იმიჯი და აღიარება შემოსავლების სამსახურის მიერ. 

5.2  ავტორიზაციის კრიტერიუმების შემუშავება 

ავტორიზაციის ზოგადი კრიტერიუმები და მათი შეფასების წესი უნდა დარეგულირდეს 

საკანონმდებლო დონეზე. გარდა ამისა, აუცილებელია მეთოდური მითითებების 

შემუშავება ცალკეული კრიტერიუმის ტექნიკური განმარტების მიზნით. ევროკავშირის 

ქვეყნებში ფართოდ არის მიღებული, რომ საბაჟო მოხელეს გააჩნია დისკრეცია და ბევრ 

გადაწყვეტილებას იღებს პირადი შეხედულებისამებრ, კონსულტაციების (რამდენიმე 

საბაჟო მოხელესთან) საფუძველზე. საქართველოს პრაქტიკაში საბაჟო მოხელის პირადი 

შეხედულებები მაქსიმალურად შეზღუდულია და პროცესი ორგანიზებულია ისე, რომ 

მებაჟე ინსპექტორს ჰქონდეს ზუსტი გადაწყვეტილებების მიღების შესაძლებლობა. ამ ორ 

მიდგომას შორის განსხვავება იმაში მდგომარეობს, რომ ევროპული ბევრად მოქნილია და 

გადაწყვეტილებებიც ბევრად უფრო მორგებულია კონკრეტულ გარემოებებზე.  

6.2 საინფორმაციო ტექნოლოგიური სისტემები 

საჭიროა ტექნიკური სამუშაოების დაგეგმვა და შესრულება საბაჟო რისკების მართვის 

სისტემის განსაახლებლად, რათა უზრუნველყოფილ იქნას საბაჟო პროცედურების დროს 

აეო კომპანიების ნაკლები ფიზიკური შემოწმება სხვა კომპანიებთან შედარებით. 

აღნიშნული ცვლილებების შედეგი უნდა იყოს აეო-ს ოპერაციებზე ფიზიკური 

დათვალიერების შემთხვევების საშუალო მაჩვენებლის მინიმუმ განახევრება 

სტანდარტულ მაჩვენებელთან შედარებით. თუ საშუალოდ ყოველი 100 საბაჟო 

დეკლარაციიდან 8 ხვდება ე.წ. წითელ დერეფანში, აეო-ს კომპანიის 100 საბაჟო 

დეკლარაციიდან მიზანშეწონილია წითელ დერეფანში მოხვდეს არაუმეტეს 4 

დეკლარაცია. 

7.2 ტრენინგი 

სისტემის გაშვებამდე აუცილებელი იქნება საბაჟო მოხელეების მომზადება (ტრენინგი) 

ყველა დონეზე. პროცესში მონაწილე ყველა რგოლი კარგად უნდა იყოს 

გათვითცნობიერებული აეო-კონცეფციაში, პროცედურებში და აეო-სთვის განსაზღვრულ 

საბაჟო შეღავათებში. განსაკუთრებული ყურადღება უნდა მიექცეს იმ აუდიტორების 

მომზადებას, ვინც პასუხისმგებელი იქნება აპლიკანტი კომპანიების ავტორიზაციაზე და 

ავტორიზებული კომპანიების შემდგომ მონიტორინგზე. ტრენინგები უნდა მოიცავდეს 

შემდეგ საკითხებს: 

 ფინანსური მდგრადობის განმსაზღვრელი ფაქტორები; 

 კომპანიის აღრიცხვიანობის სისწორე და საიმედოობა, შეცდომის დაშვების 

ალბათობის შეფასება; 

ავტორიზებული ეკონომიკური ოპერატორის პროგრამის განხორციელების სამოქმედო გეგმა 

 აპლიკანტი კომპანიის ბიზნეს-პროცესის გამართულობა და პასუხისმგებელი 

პირების კომპეტენცია მათი უფლებამოსილებების ჭრილში; 

 ბიზნესის გაგება, რგოლებს შორის ურთიერთკავშირების დადგენა. 

8.2 საინფორმაციო კამპანია 

აეოს-ს ამოქმედებამდე აუცილებელი იქნება ეფექტური საინფორმაციო კამპანიის 

წარმართვა პროგრამის პოპულარიზაციის მიზნით. საინფორმაციო კამპანია უნდა 

წარიმართოს დღეს მოქმედი ოქროს სიის პროგრამის ჩანაცვლების კონტექსტში და 

ყურადღება გამახვილდეს ძირითად განსხვავებებზე და დამატებით შეღავათებზე. 

განსაკუთრებული აქცენტი უნდა გაკეთდეს შეღავათებზე, რომლითაც აეო-სტატუსის 

მქონე კომპანიები ისარგებლებენ ევროკავშირის ქვეყნებში, მას შემდგომ რაც მოხდება 

საქართველოსა და ევროკავშირს შორის აეო პროგრამის ურთიერთაღიარება.  

აეო-ს პოტენციური კანდიდატების წრე უფრო ფართეა, ვიდრე „ოქროს სიისა“, სადაც 

მხოლოდ იმპორტიორი და ექსპორტიორი კომპანიები წევრიანდებიან. ამდენად, 

საინფორმაციო კამპანია უნდა წარიმართოს ყველა პოტენციურ ბიზნეს ჯგუფში - 

გადამზიდავი კომპანიები, პორტები, ექსპედიტორები, საბაჟო საწყობები. 

განსაკუთრებული ყურადღება უნდა მიექცეს ტრანსპორტისა და ლოგისტიკის სფეროში 

მომუშავე კომპანიების სათანადო ინფორმირებას, ვინაიდან მათი უმეტესობა კონცეფციის 

დონეზეც კი არ იცნობს პროგრამას.  

9.2 აეო-ს ამოქმედება 

ოქროს სიის პროგრამის შეჩერებამდე, მიზანშეწონილია ყველა მონაწილეს დაეგზავნოს 

შეტყობინება ახალი სისტემის ამოქმედების შესახებ. არსებული მდგომარეობით 148 

ორგანიზაცია (იმპორტიორები და ექსპორტიორები) სარგებლობს ოქროს სიის 

შეღავათიანი პირობებით. გასათვალისწინებელია, რომ ლიტვაში, რომელსაც 

დაახლოებით საქართველოს მსგავსი მასშტაბის საგარეო ვაჭრობა გააჩნია, 2015 წლის 

მდგომარეობით მხოლოდ 31 კომპანიაა აეო სტატუსის მქონე. აღნიშნული ფაქტები 

მიუთითებს, რომ საქართველოშიც ბევრი ამჟამინდელი „ოქროს სიის“ მონაწილე ვერ 

შეძლებს აეო სტატუსის მოპოვებას და დაკარგავს შეღავათების პაკეტს. 

ზემოაღნიშნულიდან გამომდინარე, მიზანშეწონილია შემოღებულ იქნას გარდამავალი 

პერიოდი, როცა ოქროს სია და აეო პროგრამები პარალელურ რეჟიმში იფუნქციონირებს. 

შემოსავლების სამსახურმა ასევე უნდა გაითვალისწინოს ის დრო რაც შეიძლება საჭირო 

იყოს აეო-ს პროგრამაში მონაწილე კანდიდატების აპლიკაციების შესაფასებლად. 

აქტივობა-აღწერა დრო რესურსი შენიშვნა 

1. საკანონმდებლო ცვლილებები 

 ცვლილებების მომზადება 

 ცვლილებების დამტკიცება 

09.2015 – 

12.2016 

შემოსავლების 

სამსახური 

USAID G4G 

 

2. სტრუქტურული ცვლილებები  

 საბაჟო დეპარტამენტის პოსტ-

აუდიტის სამმართველოსთვის 

აეო-ს ავტორიზაციის 

უფლებამოსილების მინიჭება და 

შესაბამისი ფუნქციების 

განსაზღვრა შემოსავლების 

სამსახურის დებულებით.  

 რეგიონალურ საბაჟო 

ორგანოებში შესაბამისი 

საშტატო ერთეულების ან 

უფლებამოსილების დამატება 

 ორსაფეხურიანი მონიტორინგის 

ჯგუფის ფორმირება:  პირველი 

პოსტ-აუდიტის სამმართველოს 

ფარგლებში, ხოლო მეორე - 

რეგიონალურ დონეზე საბაჟო 

დეპარტამენტის ფარგლებში.  

01.2016 – 

09.2016 

შემოსავლების 

სამსახური 

საერთაშორისო 

გამოცდილების 

შესწავლამ აჩვენა, 

რომ აღნიშნული 

ფუნქცია 

ძირითადად საბაჟო 

პოსტ-აუდიტის 

ნაწილი უნდა იყოს 

3. ინფრასტრუქტურის მოწყობა 

(რეორგანიზება) 

 ინფრასტრუქტურის გამოყოფა 

უპირატესი მომსახურების 

მიზნით (საბაჟო გამშვები 

პუნქტებზე სპეციალური 

ბილიკის, ზოლის მოწყობა, იმ 

პირობით რომ ამან არ უნდა 

გამოიწვიოს გამშვები პუნქტის 

რეგულარული საქმიანობის 

შეფერხება) 

 გაფორმების ეკონომიკურ 

ზონაში სპეციალური 

მომსახურების არეალის 

გამოყოფა უპირატესი 

მომსახურების მიზნით (ცალკე 

მომსახურების სივრცე, რამპა, 

დათვალიერების ტექნიკური 

საშუალებები და სხვა) 

09.2016 – 

09.2017 

შემოსავლების 

სამსახური 

4. შეღავათების პაკეტის შემუშავება 

პოტენციური მონაწილეებისთვის 

 ოქროს სიის შეღავათების 

გადამუშავება და გავრცობა აეო-

ს სტანდარტული პაკეტის 

შესაბამისად 

 აეო-ს სტანდარტული პაკეტის 

გარდა დამატებითი 

შეღავათების განსაზღვრა  

10.2015 – 

03.2016 

შემოსავლების 

სამსახური  

USAID G4G 

 

5. ავტორიზაციის კრიტერიუმების 

შემუშავება 

 ავტორიზაციის კრიტერიუმების 

შემუშავება საკანონმდებლო 

დონეზე 

 კრიტერიუმების ტექნიკური 

აღწერა და მეთოდური 

მითითების მომზადება 

 ავტორიზაციის წესების გაცნობა 

ევროკავშირის წევრი ქვეყნის 

მაგალითზე (მიზანშეწონილია 

ავტორიზაციის პროცესის 

შესახებ საქართველოს საბაჟო 

მოხელეებს გამოცდილება 

გაუზიაროს რომელიმე წამყვანი 

ევროპული ქვეყნის 

სპეციალისტებმა) 

01.2016 – 

06. 2016 

შემოსავლების 

სამსახური 

USAID G4G 

ავტორიზაციის 

პროცესში 

გამოიყენება 

სხვადასხვა 

მიდგომა, რომელიც 

საბაჟო მოხელეს 

აძლევს დისკრეციის 

(არაერთგვაროვანი 

ინტერპრეტაციის) 

უფლებას. ხშირად 

მოხელე 

ვალდებულიც არის 

საკუთარი 

შეხედულებისამებრ 

გადაწყვიტოს ამა 

თუ იმ საკითხის 

მიზანშეწონილობა  

6. საინფორმაციო ტექნოლოგიური 

სისტემები 

 რისკების მართვის სისტემაში 

შესაბამისი რისკის პროფილების 

დამატება 

01.2016 – 

12.2016 

შემოსავლების 

სამსახური 

USAID G4G 

 

7. კადრების მომზადება (ტრენინგი) 

 აუდიტორების მომზადება  

 საბაჟო პოსტ-აუდიტის 

სამმართველოს ფარგლებში 

შექმნილი აეო-ს 

ქვედანაყოფის/ჯგუფის 

ტრენინგი აეო-ს ავტორიზაციის 

პირობების და პროცედურების 

შესახებ 

 მონიტორინგის ჯგუფების 

09.2016 – 

12.2017 

შემოსავლების 

სამსახური 

USAID G4G 

ტრენინგების 

მიზნით 

სასურველია, 

შეფასდეს უცხოელი 

სპეციალისტების 

მოწვევის 

შესაძლებლობა. 

პრიორიტეტი უნდა 

მიენიჭოს 

ევროკავშირის 

წევრი ქვეყნის 

(პოსტ-აუდის სამმართველოსა 

და რეგიოული სამსახურის 

დონეზე)მომზადენა საკუთარი 

უფლებამოსილების ფარგლებში 

 საბაჟო გამშვები პუნქტების და 

გეზ-ის თანამშრომლების 

ტრენინგი 

საბაჟო 

ადმინისტრაციების 

მოქმედ 

თანამშრომლებს 

8. საინფორმაციო კამპანია 

 საინფორმაციო შეხვედრები 

09.2016 – 

12.2017 

შემოსავლების 

სამსახური 

USAID G4G 

 

9. აეო-ს ამოქმედება და ოქროს სიის 

პროგრამის შეჩერება 

 გარდამავალი პერიოდის მართვა 

01.2018 – 

01.2019 

შემოსავლების 

სამსახური 

აშშ-ს საერთაშორისო განვითარების სააგენტოს პროექტი 

 „მმართველობა განვითარებისათვის“  

პროექტის განმახორციელებელი: „დელოიტ ქონსალტინგი“ 

მისამართი: თბილისი, ზ. ფალიაშვილის ქ. 85 

ტელ.: +995 322 240115 / 16  

ელ-ფოსტა: info@g4g.ge 

 


